
				এই পাতাটির মুদ্রণ সংশোধন করা প্রয়োজন। 
यूक्यू नौब्र डौब । W
সন্তৰ্পণে উইজুর নিকটস্থ হইল। তখন তাহারা যাহা দেখিল, তাহাতে তাহারা বিস্ময়ের উপর বিস্মিত হইল। রুষগণ উইজু পরিত্যাগ করিয়া চলিয়া গিয়াছে। বিনা যুদ্ধে রুষগণ পলাইয়াছে। জাপানিগণ “ৰানজাই” ধ্বনিতে জগত কঁপাইয়া। উইজু দখল করিয়া বসিলেন। বিনা যুদ্ধে তঁহাদের সমস্ত কোরিয়া দেশ অধিকৃত হইল। জুলু নদীই কোরিয়ার উত্তর সীমা ;-নদীর অপর পারে চীনের মাথুরিয়া দেশ। রুষ কোরিয়ার অনেকাংশ দখল করিয়াছিলেন -এপারেও দুর্গ নিৰ্ম্মাণ করিয়া সৈন্য স্থাপন করিয়াছিলেন ;- এক্ষণে জাপানিগণের আগমন পাইয়া বিনা যুদ্ধে তাহারা কোরিয়া দেশ পরিত্যাগ কৰিয়া মাথুরিয়ায় চলিয়া গেলেন। ইহার কারণ যাহাই হউক, ইহাতে তঁহাদের প্রতিপত্তি যে অনেক নষ্ট হইল, তাহাতে সন্দেহ মাত্ৰ নাই। রুষের এই পলায়নে জাপানিগণের উৎসাহ, তেজ, বলবীৰ্য্য যে শত গুণ বৃদ্ধি পাইল, তাহাতেও কোন সন্দেহ নাই! এত সহজে যে তঁাহারা রুষকে কোরিয়া হইতে দূর করিতে পারিবেন, তাই তাহারা কখনও স্বপ্নেও ভাবেন নাই। সকলেই বলিতে লাগিল,- রুষের এরূপ করিবার কারণ কি ?
ত্ৰয়োদশ পরিচ্ছেদ ।
জুলু নদীর তীরে।
জাপানিগণ উইজু অধিকার করিলেন ; কিন্তু এখনও তাঁহাদের সমস্ত সৈন্য তথায় উপস্থিত হয় নাই। পিংযাং হইতে উইজু উপস্থিত হইবার পথে দুইটী নদী পার হইতে হয়। এক্ষণে বরফ গলিয়া এই সকল নদীতে বন্যা আসিতেছে। কয়েক দিনের মধ্যেই পারাপার দুরূহ হইয়া উঠিবে। জাপানিগণ একটা নদীর উপর একটা পোল নিৰ্ম্মাণ করিয়াছিলেন, কিন্তু এই বন্যায় এ পোল কতদূর টিকিবে বলা যায় না।

